
ítróttur

tað tólv sekund aftur til Lóm 
av Argjum. Hesa ferð var 
Sølmundur næstfremstur, 
og munurin frá vinnaranum 
og aftur til næstbesta bátin 
var hesa ferð trý sekund. 
Sølmundur gekk væl í enda­
spurtinum.

Eingin ivi um, at Jarn­
bardur er favorittur at vinna 
á Skálafjørðinum leygar­
dagin. Men avrikið í Hósvík 
kveikir vón í Kappróðrar­
felagnum NSÍ um, at kvinnu­
róðurin í felagnum eigur 
eina framtíð.

Erla best av øllum
Kvinnurnar umborð á 
5-mannafarinum Erlu Kongs­
dóttir úr Fuglafirði vóru 
aftur í Hósvík í flokki heilt 
fyri seg sjálvar. Á norðoya­
stevnu var tíðarmunurin 
aftur til Teistan tíggju 
sekund. Hesa ferð eydnaðist 
tað Havfrúnni at vinna tættu 
kappingina um næstfremsta 
plássið við Teistan, men 
hvørki tær av Argjum ella 
tær úr Vestmanna megnaðu 
at gera nakað við tær úr 
Fuglafirði.

Erla Kongsdóttir var hesa 

ferð tólv sekund framman­
fyri teir báðar næstu bátar­
nar! Merkisvert er tað, at 
tíðin hjá 5-mannafarinum 
Erlu Kongsdóttir – 5:48.22 – 

var næstan trý sekund betri, 
enn tíðin var hjá 6-manna­
farinum Jarnbardi við 
kvinnumanning – 5:51.13.

Drekin stakk 
stevnið framum
Sigursvanda Havnar Róðrar­
felag stendur aftur í ár í 
skugganum av hinum báðum 
róðrarfeløgunum í høvuðs­
staðnum. Á mannfólkasíðuni 
var vónað, at tað skuldi 
eydnast Gongurólvi, sum 
á norðoyastevnu endaði á 

fjórða plássi og ikki so langt 
frá teimum fremstu, at gera 
um seg. Tað miseydnaðist 
fullkomuliga. Tað gekk illa 
hjá Gongurólvi at sleppa 

leysur úr startinum, og so 
endaði hann á sjeynda plássi.

Tí var tað serliga kær­
komið hjá Havnar Róðrar­
felag, at tað hesa ferð í 
kappingini millum 5-manna­
før við gentum eydnaðist 
Drekanum at vinna fyrsta 
sigurin til felagið í ár. Kapp­
ingin stóð millum Jallin, 
Drekan og Fípuna Føgru, 
sum var fremst á norðoya­
stevnu. Fípan var undan 
hinum eina fitta løtu, men í 
endaspurtinum munaði tað 

betri hjá Dreka gentunum, 
sum á málinum vóru eitt 
sekund undan Fípuni.

Silja var næstfremst í 
Klaksvík. Hesa ferð fingu 
tær úr Fuglfirði ikki so góðan 
start, og tær vóru ongantíð 
við í kappingini um fremstu 
plássini. Silja endaði á fjórða 
plássi.

Junkarin og Firvaldur 
aftur best
Tað gekk soleiðis í barna­
róðrinum í Hósvík, sum tað 
gjørdi fyri tveimum vikum 
síðani, tá ið tað varð kappast 
á norðoyastevnu í Klaksvík.

Junkarin úr Kvívík 
vann barnaróðurin millum 
dreingjamanningarnar, og 
Firvaldur av Tvøroyri vann 
kappingina millum gentu­
manningarnar.

Dreingjaróðurin: Junk­
arin, Beinta, Svanur, Jom­
frúgvin, Spógvin og Ternan.

Genturóðurin: Firvaldur, 
Tjaldrið, Ørnin, Hvassi, 
Beinta, Hulda, Falkur, 
Títtlingur, Pílur, Blikur og 
Teistin.

joannes@sosialurin.fo

